
SOALAN-SOALAN LISAN 
MESYUARAT KETIGA TAHUN KETIGA 

DEWAN NEGERI YANG KELIMA BELAS PERAK DARUL RIDZUAN 
 

PERSIDANGAN KEENAM 
2 DISEMBER 2025 (SELASA) 

 
1. YB ENCIK MOHAMAD HUSAIRI BIN ARIFFIN (KENERING) 

 
Soalan 1: Berapakah keluasan tanah yang di miliki oleh PKNP di seluruh Negeri 
Perak, berapa keluasan yang diusahakan dengan sektor pertanian. Berapakah 
keluasan tanah milik PKNP yang telah di buat pajakkan atau sewaan? 

 
 

2. YB DATO’ SHAHRUL ZAMAN BIN YAHYA (RUNGKUP) 
 
Ketika ini, wabak influenza sedang menular dengan cepat di beberapa kawasan, 
termasuk institusi pendidikan. Ramai pelajar, khususnya di sekolah berasrama 
penuh dan sekolah harian, dilaporkan mengalami simptom demam, batuk, dan 
selesema yang serius. Beberapa sekolah telah mengambil langkah berjaga-jaga 
dengan menghantar pelajar pulang serta melaksanakan PDPR sementara bagi 
mengelakkan jangkitan lebih meluas. Keadaan ini menimbulkan kebimbangan ibu 
bapa dan masyarakat, bukan sahaja dari segi kesihatan, tetapi juga kebajikan 
pelajar serta kesinambungan proses pembelajaran. 
 
a) Apakah tindakan segera yang diambil oleh Kerajaan Negeri bagi memastikan 

penularan wabak influenza di sekolah-sekolah dapat dikawal dengan 
berkesan, serta menjamin keselamatan dan kesejahteraan pelajar? 

b) Apakah langkah bantuan dan sokongan yang akan disalurkan oleh kerajaan 
negeri bagi membantu keluarga dan pelajar yang terjejas, khususnya dalam 
aspek rawatan kesihatan? 

c) Adakah direkodkan jumlah yang dijangkiti untuk seluruh Perak dan Khusus 
nya di Daerah Bagan Datuk? 

 
3. YB ENCIK NADZIRUDDIN BIN MOHAMED BANDI (CHANGKAT JONG) 

 
Dengan kenaikan kos sara hidup, apakah inisiatif Kerajaan Negeri dalam 
membantu pengusaha kecil dan penjaja menghadapi tekanan ekonomi tanpa 
perlu bergantung sepenuhnya kepada bantuan Kerajaan Persekutuan?  
 

4. YB ENCIK ONG SENG GUAN  (POKOK ASSAM) 
 
Bandar Taiping berpotensi menjadi peneraju dalam penggunaan tenaga boleh 
diperbaharui di negeri Perak selaras dengan usaha mengurangkan pelepasan 
karbon dan menangani perubahan iklim. 
 
a) Apakah pelan atau projek tenaga boleh diperbaharui yang sedang 

dilaksanakan oleh Kerajaan Negeri atau pihak berkuasa tempatan di Taiping 
pada masa ini? 

b) Apakah bentuk galakan atau insentif yang ditawarkan kepada sektor swasta, 
institusi pendidikan dan komuniti tempatan bagi menggalakkan penggunaan 
tenaga hijau seperti solar atau sistem tenaga cekap tenaga? 

 
c) Adakah Kerajaan Negeri bercadang untuk menjadikan Taiping sebagai 

bandar contoh tenaga boleh diperbaharui melalui peluasan penggunaan 
panel solar di bangunan kerajaan, sekolah serta kawasan awam? 
 

5. YB ENCIK MOHAMAD FAKHRUDDIN BIN ABDUL AZIZ (KAMUNTING) 
 
Permasalahan banjir di Taman Bestari 1, Kamunting masih berlaku. 
 
1. Apakah punca utama kejadian banjir yang masih berlaku di Taman Bestari 1, 

Kamunting walaupun beberapa aduan telah dibuat sejak beberapa tahun lalu? 
2. Adakah pihak Kerajaan telah menjalankan kajian terperinci tentang sistem 

saliran dan aliran air hujan di kawasan Taman Bestari 1 dan kawasan 
sekitarnya? 

3. Adakah pembangunan baharu di sekitar Kamunting memberi kesan kepada 
keupayaan longkang atau parit sedia ada hingga menyebabkan banjir kilat? 

 
6. YB TUAN HAJI RAZMAN BIN ZAKARIA (GUNONG SEMANGGOL) 

 
Mohon Kerajaan Negeri menyatakan berapakah jumlah peratusan guna tanah di 
kawasan perindustrian di seluruh Negeri Perak yang telah dimajukan dan 
digunakan secara aktif berbanding jumlah keseluruhan tanah yang telah 
diwartakan sebagai kawasan perindustrian, serta apakah langkah-langkah 
strategik yang sedang diambil bagi memastikan baki tanah industri tidak terbiar 
dan dimanfaatkan untuk menarik pelaburan baharu? 
 
Berapakah pelaburan yang telah masuk dan diluluskan bagi semua kawasan 
perindustrian di negeri Perak mengikut kepada daerah? 
 

7. YB PUAN BAVANI A/P VERAIAH (MALIM NAWAR) 
 

Pembangunan Insan Dan Cabaran Pendidikan Era Digital 
 
(a) Apakah pendekatan kerajaan negeri dalam menangani cabaran sosial yang 

dihadapi remaja, khususnya berkaitan pengaruh media sosial terhadap 
pembentukan sahsiah dan nilai murni mereka? 

(b) Apakah rancangan strategik kerajaan negeri dalam memperkukuh 
kesejahteraan emosi dan kesihatan mental pelajar serta tenaga pengajar di 
institusi pendidikan di Perak, memandangkan peningkatan kes stres, 
kemurungan dan tekanan akademik yang semakin membimbangkan pasca 
pandemik? 

(c) Apakah strategi kerajaan negeri dalam memastikan pelajar dan guru di 
sekolah negeri Perak dilengkapi dengan literasi kecerdasan buatan (AI) yang 
kukuh, termasuk latihan bagi guru, akses teknologi yang saksama di kawasan 
luar bandar, dan garis panduan etika penggunaan AI bagi mengelakkan 
pergantungan berlebihan dan isu integriti akademik dalam era pembelajaran 
digital? 

8. YB ENCIK SALLEHUDDIN BIN ABDULLAH (SELINSING) 
 
Mohon nyatakan inisiatif kerajaan dalam membantu pesawah menghadapi kos 
upah jentera dan input pertanian yang semakin meningkat serta risiko perubahan 
cuaca ekstrem pada masa ini.  
 

9. YB ENCIK GOH SEE HUA (PASIR PINJI) 
 
Perlombongan NR-REE 
 
a) Berapakah jumlah hasil perlombongan NR-REE untuk tahun 2025? 

 
b) Adakah kegiatan perlombongan NR-REE secara haram semakin berleluasa 

atau berjaya dikurangkan? 
 

c) Apakah rancangan atau cara kerajaan negeri untuk memaksimumkan 
pendapatan dari perlombongan NR-REE ini? 
 

10. YB PUAN WONG CHAI YI  (SIMPANG PULAI) 
 

Mohon Kerajaan Negeri menjelaskan sama ada terdapat pelan induk atau dasar 
khas yang telah dirangka bagi memperkasa dan memajukan Tanah Rizab Melayu 
di Negeri Perak untuk tujuan pembangunan ekonomi, termasuk bagi manfaat 
masyarakat Melayu setempat, tanpa menjejaskan status dan kedudukan tanah 
rizab tersebut seperti yang diperuntukkan di bawah Enakmen Rizab Melayu. 
 
a) Apakah rancangan Kerajaan Negeri untuk memperkukuh pentadbiran Tanah 

Rizab Melayu dengan menggunakan teknologi geospatial atau pangkalan 
data digital bagi mengelakkan kehilangan data dan memastikan ketelusan? 
 

b) Apakah peranan dan tindakan kerajaan negeri dalam memastikan semua 
pihak berkuasa tempatan (PBT) mengambil kira sempadan Tanah Rizab 
Melayu dalam penyediaan pelan pembangunan dan Rancangan Tempatan 
masing-masing? 

 
11. YB PUAN WONG MAY ING (PANTAI REMIS) 

 
Apakah lima jenis kanser yang paling banyak direkodkan di Negeri Perak, dan 
nyatakan jumlah pesakit, anggaran kos rawatan tahunan, kadar kematian dan 
kadar kelangsungan hidup pesakit mengikut Daerah? Selain itu, apakah cabaran 
utama dan langkah pencegahan yang sedang dilaksanakan oleh kerajaan negeri 
bagi menangani peningkatan kes kanser di Perak? 

 
12. YB TUAN HAJI RAZMAN BIN ZAKARIA (GUNONG SEMANGGOL) 

 
Mohon Kerajaan Negeri menjelaskan sama ada terdapat pelan induk atau dasar 
khas yang telah dirangka bagi memperkasa dan memajukan Tanah Rizab Melayu 
di Negeri Perak untuk tujuan pembangunan ekonomi, termasuk bagi manfaat 
masyarakat Melayu setempat, tanpa menjejaskan status dan kedudukan tanah 
rizab tersebut seperti yang diperuntukkan di bawah Enakmen Rizab Melayu. 

a) Apakah rancangan Kerajaan Negeri untuk memperkukuh pentadbiran Tanah 

Rizab Melayu dengan menggunakan teknologi geospatial atau pangkalan 
data digital bagi mengelakkan kehilangan data dan memastikan ketelusan? 
 

b) Apakah peranan dan tindakan kerajaan negeri dalam memastikan semua 
pihak berkuasa tempatan (PBT) mengambil kira sempadan Tanah Rizab 
Melayu dalam penyediaan pelan pembangunan dan Rancangan Tempatan 
masing-masing? 

 
13. YB ENCIK MUHAMAD ARAFAT BIN VARISAI MAHAMAD (HULU KINTA) 

 
Aduan mengenai tanah runtuh di Flat Tambun, Taman Tambun Baru telah 
dilaporkan dari tahun 2024 . Seramai 100 keluarga yang menjadi penghuni disitu 
menghadapi masalah. Sehingga kini aduan ini masih belum diselesaikan. Apakah 
status menyelesaikan aduan ini. 
 

14. YB ENCIK SALLEHUDDIN BIN ABDULLAH (SELINSING) 
 
Jelaskan langkah-langkah dan kawalan yang dibuat oleh kerajaan negeri bagi 
memastikan pesawah dapat mengeluarkan hasil padi yang berkualiti. Ini dapat 
mengelakkan pesawah daripada potongan timbangan yang tinggi semasa jualan 
hasil. 
 

15. YB ENCIK MOHAMAD FAKHRUDDIN BIN ABDUL AZIZ (KAMUNTING) 
 
Dari arah Tol Kamunting Utara melalui Jalan A2, keadaan lalu lintas di 
persimpangan lampu isyarat menuju ke Jalan Kamunting Jaya sering mengalami 
kesesakan serius, terutamanya pada waktu puncak. Situasi ini berpunca daripada 
peningkatan jumlah kenderaan, khususnya ibu bapa yang menghantar anak ke 
Sekolah Menengah Kampung Expo dan Sekolah Rendah Kampung Expo. 
Disebabkan kesesakan tersebut, terdapat pengguna jalan raya yang 
menggunakan lorong kecemasan serta membelok ke kiri ke arah Jalan Kamunting 
Jaya walaupun lampu isyarat masih merah, sekali gus menimbulkan risiko 
keselamatan.  
 
1. Apakah kajian trafik atau penilaian keselamatan jalan telah dijalankan oleh 

pihak berkuasa di persimpangan Jalan A2 menuju ke Jalan Kamunting Jaya, 
khususnya pada waktu puncak pagi dan petang? 
 

2. Adakah kerajaan bercadang untuk membina laluan susur keluar ke kiri di lokasi 
berkenaan bagi mengurangkan kesesakan dan mengelakkan pelanggaran 
lampu isyarat oleh pengguna jalan raya? 

 
16. YB ENCIK TIW TEE SIANG ( TRONOH ) 

 
Apakah tawaran Kerajaan Negeri kepada pelancong-pelancong dalam negeri, 
luar negeri dan luar negara bagi menarik pelancong ke negeri Perak pada tahun 
2026 sempena Tahun Melawat Malaysia 2026? 

17. YB ENCIK KHALIL BIN YAHAYA ( KUBU GAJAH ) 

 
Isu penempatan kampung baru cina di atas Tanah Rizab Melayu di Negeri Perak. 
a) Adakah benar terdapat perkampungan Kampung Baru Cina? 
b) Jika benar, berapa keluasan tanah Rizab Melayu yang terlibat? 

 
18. YB ENCIK MUHAMMAD ZULFADLI BIN ZAINAL ( SLIM ) 

 
Soalan utama:  
Apakah langkah-langkah konkrit yang sedang dan akan diambil oleh Kerajaan 
Negeri bagi menangani isu haiwan tanpa tuan ini secara menyeluruh, termasuk di 
kawasan luar operasi PBT, agar keselamatan dan kesejahteraan rakyat dapat 
dijamin? 
 
Soalan tambahan 1: Adakah kerajaan negeri bercadang untuk memperkasakan 
peranan Jabatan Perkhidmatan Veterinar (DVS) serta memperluas bidang kuasa 
penguatkuasaan bagi memastikan setiap pemilik ternakan bertanggungjawab 
terhadap haiwan peliharaan mereka, khususnya di kawasan luar bandar? 
 
Soalan tambahan 2: Adakah Kerajaan Negeri bersedia untuk menyemak semula 
mekanisme pemberian permit pemindahan dan penyembelihan lembu, dengan 
memasukkan elemen penguatkuasaan dan kawalan pemilikan, supaya sistem 
penternakan di negeri ini dapat dilaksanakan dengan lebih teratur, moden dan 
bersepadu? 
 

19. YB ENCIK TIW TEE SIANG ( TRONOH ) 
 

Apakah perancangan kerajaan negeri bagi membantu pelajar yang ditimpa 
bencana banjir semasa waktu peperiksaan SPM bagi tahun 2025? 
 
Apakah perancangan kerajaan negeri terhadap sekolah-sekolah yang berisiko 
tinggi mengalami banjir semasa waktu peperiksaan SPM bagi tahun 2025? 

 
20. YB ENCIK BERHANUDIN BIN AHMAD ( MANONG ) 

 
Keselamatan awam merupakan perkara yang sangat penting untuk menjamin 
kesejahteraan hidup. Masyarakat ingin sentiasa berada dalam keadaan 
sejahtera dan bebas dari sebarang ancaman dan bahaya. Langkah-langkah 
pencegahan, kawalan dan tindakan kecemasan perlu diambil oleh pihak-pihak 
yang berwajib. Sejak akhir-akhir ini isu keselamatan awam di jalanraya dan 
bangunan awam mencemaskan masyarakat. 
Berapa peratus kemalangan jalanraya di negeri Perak yang berpunca dari 
masalah teknikal kenderaan? 
a. Apakah tindakan kerajaan untuk mengurangkan kemalangan jalanraya yang 
berpunca dari kecuaian manusia seperti mabuk dan memandu melebihi had 
laju? 
b. Apakah langkah-langkah proaktif kerajaan untuk mengurangkan risiko 
keselamatan awam yang berpunca dari ancaman pokok-pokok besar di tepi 
jalanraya? 

21. YB PUAN SALINA BINTI SAMSUDIN ( BEHRANG ) 

  
Apakah bidang kuasa Jabatan Perkhidmatan Veterinar, Pihak Berkuasa 
Tempatan (PBT) dan Pejabat Daerah (PLB) dalam melaksanakan 
penguatkuasaan terhadap haiwan ternakan seperti lembu dan unggas yang 
berkeliaran termasuk tindakan menangkap, melelong dan menghapuskan, serta 
apakah langkah kerajaan negeri bagi mengurangkan kejadian kemalangan jalan 
raya melibatkan haiwan ternakan? 


